
Монгол Улсын Их Хурлын 2019 оны намрын ээлжит чуулганы
Хууль зүйн байнгын хорооны 2020 оны 01 дүгээр сарын 09-ний өдөр
/Пүрэв гараг/-ийн хуралдааны товч тэмдэглэл
 
Хууль зүйн байнгын хорооны дарга Х.Нямбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 17 цаг 22 минутад Төрийн ордны “Жанжин Д.Сүхбаатар” танхимд эхлэв.
 
Чөлөөтэй: Б.Дэлгэрсайхан, Л.Мөнхбаатар, Ж.Ганбаатар, С.Эрдэнэ, Л.Оюун-Эрдэнэ;
 
Тасалсан: Л.Болд, Ц.Мөнх-Оргил, Ц.Нямдорж.
 

Нэг. Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Болорчулуун нарын 24 гишүүн 2019.10.11-ний өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Улсын ерөнхий прокурорын орлогч М.Чинбат, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Санхүүгийн зохицуулах хорооны Захиргаа, удирдлагын газрын дарга Б.Батзориг, Цагдаагийн ерөнхий газрын Хуулийн хэлтсийн дарга Л.Нямдаваа, Гаалийн ерөнхий газрын Хэрэг бүртгэх албаны дарга Ч.Эрдэнэбат, Тагнуулын ерөнхий газрын ахлах ажилтан Д.Цогбаяр нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 

Хуулийн төслийг анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч С.Бямбацогт танилцуулав.
 

Танилцуулгатай холбогдуулан Улсын Их Хурлын гишүүн Ш.Раднаасэдийн тавьсан асуултад Улсын Их Хурлын гишүүн, ажлын хэсгийн ахлагч С.Бямбацогт хариулж, тайлбар хийв. 
 
Эрүүгийн хуульд өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Х.Нямбаатар: 1.Улсын Их Хурлын гишүүн С.Бямбацогт, Б.Дэлгэрсайхан, Б.Пүрэвдорж, Н.Учрал, Л.Энхболд нарын гаргасан, /цаашид “Ажлын хэсэг” гэх/ Төслийн 1 дүгээр зүйлийг доор дурдсанаар өөрчлөн найруулах: 
 
“1 дүгээр зүйл. Эрүүгийн хуулийн 17.12 дугаар зүйлийн 2 дахь хэсгийг доор дурдсанаар өөрчлөн найруулсугай. 
 
2.Энэ гэмт хэргийг: 
 

2.1.олон тооны мал хулгайлж;

2.2.бүлэглэж;

2.3.улсын хилээр нэвтрүүлж;

2.4.машин механизм ашиглаж;

2.5.гойд ашиг шимт малыг хулгайлж үйлдсэн бол хоёр жилээс найман жил хүртэлх хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  5
Татгалзсан: 

  5
Бүгд: 


10
50.0 хувийн саналаар дэмжигдсэнгүй. 
 
Улсын Их Хурлын гишүүн Ш.Раднаасэдийн дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав. 
 

Х.Нямбаатар: Улсын Их Хурлын гишүүн Ш.Раднаасэдийн гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар горимын санал дэмжигдлээ.
 
Уг саналыг хүчингүйд тооцсон тул ажлын хэсгийн гаргасан саналыг дэмжье гэсэн санал хураалтыг дахин явуулъя. 
 
Зөвшөөрсөн: 
  5
Татгалзсан: 

  5
Бүгд: 


10
50.0 хувийн саналаар дэмжигдсэнгүй. 
 
Улсын Их Хурлын гишүүн С.Бямбацогтын дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав. 
 

Х.Нямбаатар: Улсын Их Хурлын гишүүн С.Бямбацогтын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар горимын санал дэмжигдлээ.
 
Уг саналыг хүчингүйд тооцсон тул ажлын хэсгийн гаргасан саналыг дэмжье гэсэн санал хураалтыг дахин явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
2.Ажлын хэсгийн гаргасан, Төслийн 2 дугаар зүйлийг доор дурдсанаар өөрчлөн найруулах: 
 
“2 дугаар зүйл. Эрүүгийн хуулийн 17.12 дугаар зүйлийн тайлбарын хоёр дахь хэсгийн “хорин дөрвөн бог, найман бодоос дээш” гэснийг “найман бог, хоёр бод, түүнээс дээш” гэж, “нэг бодыг гурван богоор” гэснийг “нэг бодыг дөрвөн богоор” гэж тус тус өөрчилсүгэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
3.Ажлын хэсгийн гаргасан, Төслийн 4 дүгээр зүйлийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
Зөрчлийн тухай хуульд нэмэлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Х.Нямбаатар: 1.Ажлын хэсгийн гаргасан, Төслийн 1 дүгээр зүйлийн “худалдаалсан” гэснийг “борлуулсан” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  5
Татгалзсан: 

  5
Бүгд: 


10
50.0 хувийн саналаар дэмжигдсэнгүй. 
 
Улсын Их Хурлын гишүүн Д.Ганболдын дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав. 
 

Х.Нямбаатар: Улсын Их Хурлын гишүүн Д.Ганболдын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар горимын санал дэмжигдлээ.
 
Уг саналыг хүчингүйд тооцсон тул ажлын хэсгийн гаргасан саналыг дэмжье гэсэн санал хураалтыг дахин явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
2.Ажлын хэсгийн гаргасан, Төслийн 2 дугаар зүйлийн “хууль батлагдсан өдрөөс эхлэн дагаж мөрдсүгэй.” гэснийг “хууль хүчин төгөлдөр болсон өдрөөс эхлэн дагаж мөрдөнө.” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов. 
 


Хуралдаан 21 минут үргэлжилж, ирвэл зохих 19 гишүүнээс 10 гишүүн ирж, 52.6 хувийн ирцтэйгээр 17 цаг 43 минутад өндөрлөв. 
   
   
Тэмдэглэлтэй танилцсан: 

ХУУЛЬ ЗҮЙН БАЙНГЫН 
ХОРООНЫ ДАРГА





Х.НЯМБААТАР
  

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД 
 

 
 
МОНГОЛ УЛСЫН ИХ ХУРЛЫН 
2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 09-НИЙ 
ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Х.Нямбаатар: - Байнгын хорооны эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Хууль зүйн байнгын хорооны 2020 оны 01 дүгээр сарын 09-ний өдрийн хуралдааныг нээснийг мэдэгдье. 
 
Хэлэлцэх асуудал. Эрүүгийн хуульд. Өчигдөр нөгөө юугаа хэлэлцээд орхисон байгаа шүү дээ. 
 
Нэг. Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл. Улсын Их Хурлын гишүүн Х.Болорчулуун нарын 24 гишүүний өргөн барьсан төслийн анхны хэлэлцүүлгийг хийнэ. 
 
Хэлэлцэх асуудлаар өөр саналтай гишүүн байна уу? Алга байна. Хэлэлцэх асуудалдаа оръё. 
 
Улсын Их Хурлын гишүүн Х.Болорчулуун нарын 24 гишүүнээс өргөн мэдүүлсэн Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг хийе. 
 
Төслийг анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч С.Бямбацогт танилцуулна. С.Бямбацогт гишүүний микрофоныг өгье. 
 
С.Бямбацогт: Гишүүдийнхээ оройн амгаланг айлтгая. 
 
Байнгын хорооны дарга, эрхэм гишүүд ээ, 
 
Улсын Их Хурлын гишүүн Х.Болорчулуун нарын 24 гишүүнээс өргөн мэдүүлсэн Эрүүгийн хуульд өөрчлөлт оруулах тухай болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг Улсын Их Хурлын Хууль зүйн байнгын хороо 10 сарын 24-ний өдрийн хуралдаанаар хэлэлцсэн. 
 
Хууль зүйн байнгын хорооноос ажлын хэсэг гарч ажилласан. Тэгээд 15 дугаар тогтоолын төслийг Байнгын хорооны хэлэлцүүлэгт бэлтгэх ажлын хэсэг гарсан. 
 
Улсын Их Хурлын гишүүн С.Бямбацогт, Б.Дэлгэрсайхан, Б.Пүрэвдорж, Н.Учрал, Л.Энхболд нарын гишүүд, мөн холбогдох байгууллагын албан тушаалтнууд орж ажилласан байгаа. 
 
Монгол Улсын Үндсэн хуульд мал сүрэг бол үндэсний баялаг мөн бөгөөд төрийн хамгаалалтад байна хэмээн хуульчилсан байдаг. Энэ заалт бас хоосон тунхаг байх ёсгүй. Мал хулгайлах гэмт хэргийг одоо ердийн хулгайн гэмт хэрэгтэй адилтгаж үзэх бас учир дутагдалтай гэж бид үзэж байгаа. Учир нь мал аж ахуй бол хөдөө хээр хил хязгаар нутагтаа эзэн байлгаж, хайрлан хамгаалж өөрөө өөртөө ажлын байр бий болгож байдаг ийм малчин хүний амьжиргааны гол эх үүсвэр нь мал. Тийм болохоор одоо нүүдлийн соёл иргэншил, түүхэн уламжлал, зан заншил, үнэт өв, тэдгээрийг тээж яваа малчдынхаа амьжиргааны гол эх үүсвэр болсон мал хулгайлах гэмт хэрэгт оногдуулах ял шийтгэлийн бодлогыг чангатгах. Өнчин ишиг хулгайлсан байсан ч гэмт этгээдийг хуулийн хатуу цээрлэл хүлээлгэдэг байх ёстой гэж хууль санаачилсан гишүүд ч үзсэн. Ажлын хэсэг ч бас ингэж ярьсан. Энэ хүрээндээ зарчмын зөрүүтэй саналууд томьёолсон байгаа. 
 
2017 оноос хойш мал хулгайлах гэмт хэрэг байнга нэмэгдсэн. 2019 оны эхний 11 сард 1683 хэрэг бүртгэгдсэн байсан нь нийт хэргийн 5.6 хувийг эзэлж байсан. Өмнөх оныхоос бас нэлээд. 70 орчим хувиар өссөн байгаа юм. 
 
Ийм учраас Эрүүгийн хуульд нэмэлт, өөрчлөлт оруулж мал хулгайлах гэмт хэрэгт оногдуулах ялын бодлогыг чангатгах талаар гишүүдийн гаргасан, санаачилсан хуулийн төсөл болон Засгийн газрын өргөн барьсан төслүүдийг нэгтгэж ажлын хэсгийн гаргасан санал, дүгнэлтийг Та бүхэнд танилцуулж байна. 
 
Тэгээд ажлын хэсэг Эрүүгийн хуульд нэмэлт, өөрчлөлт оруулах төсөлд 8 бог, эсвэл хоёр бодоос дээш мал хулгайлсан, мал хулгайлах гэмт хэрэг бүлэглэн үйлдсэн этгээдэд 2 жилээс 8 жил хүртэлх хугацаагаар хорих ял шийтгэх. 1 бог хулгай хийвэл 6 сараас 5 жил хүртэлх хугацаагаар хорих ялаар шийтгэхийг тусгах нь зүйтэй гэж үзсэн. 
 
Мөн мал хулгайлах гэмт хэрэгт нийтэд тустай ажил хийлгэх зэрэг хөнгөн төрлийн ял оногдуулахгүй байх. Зөвхөн хорих болон зорчих эрхийг хязгаарлах, ял оногдуулах одоо ийм саналуудыг гаргасан байгаа. Ийм учраас Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн ажлын хэсгийн гаргасан саналыг дэмжиж хэлэлцүүлж өгөхийг Та бүхнээс хүсэж байна. 
 
Анхаарал тавьсанд баярлалаа. 
 
Х.Нямбаатар: С.Бямбацогт гишүүнд баярлалаа. 
 
Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
 
Улсын ерөнхий прокурорын орлогч М.Чинбат, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Б.Батзориг Санхүүгийн зохицуулах хорооны Захиргаа, удирдлагын газрын дарга, Л.Нямдаваа Цагдаагийн ерөнхий газрын Хуулийн хэлтсийн дарга, Ч.Эрдэнэбат Гаалийн ерөнхий газрын Хэрэг бүртгэх албаны дарга, Д.Цогбаяр Тагнуулын ерөнхий газрын ахлах ажилтан. 
 
Хэлэлцэж байгаа асуудалтай холбогдуулан асуух асуулттай гишүүд байна уу? Ш.Раднаасэд гишүүнээр тасаллаа. Ш.Раднаасэд гишүүний микрофоныг өгье. 
 
Ш.Раднаасэд: Энэ 2 дугаар зүйл дээр нэг зүйл асууя. Энэ бодвол учир шалтгаан байгаа байлгүй. 
 
1 бодыг 3 богоор гэж байсан юм байна. Тийм үү? Гэснийг нь 1 бодыг 4 богоор гэж өөрчилж байгаа юм байна шүү дээ. Тийм үү? 
 
Энэ ямар шалтгаантай ингэсэн юм? 
 
Х.Нямбаатар: Ш.Раднаасэд гишүүн асуулт болсон уу? 
 
Ш.Раднаасэд: Миний харж байгаагаар бид нар энэ малын хулгайн гэмт хэрэг дээр хариуцлагыг чангатгая, энэ “хазаар гүйлгэдэг” нөхдүүд их болчхоод байна гээд ерөнхий хандлага тэгж яваад байгаа шүү дээ. Би бол тэгэхээр чангалах юм байна. Одоо өнчин ишиг хулгайлсан ч хариуцлага хүлээдэг болмоор байна. Тэгэхгүйгээс болоод цөөн тооны бог хулгайлдаг. Тэр нь хариуцлагаас мултардаг гээд ингээд янз янзын байдлаар тайлбар ойлголтууд ингээд өгөөд яваад байгаа шүү дээ. 
 
Тэгээд орж ирсэн төсөл маань уг нь 1-ийг 3-аар гэж бичсэн юм байна. Тийм үү? 1 бод хулгайлбал 3 бог хулгайлсантай тэнцэнэ ч гэдэг юм уу? Гэтэл ажлын хэсэг 1-ийг 4 болгоод өөрчлөх юм. Энэ ямар нэгэн шалтгаан нөхцөл байгаад ингэв үү, эсвэл яав? Энийг л тодруулах гээд байна л даа. 
 
Х.Нямбаатар: С.Бямбацогт гишүүн. 
 
С.Бямбацогт: Одоо хүчин төгөлдөр үйлчилж байгаа хуульд олон тооны мал гэж 24 бог, 8 бодоос дээш гэж ийм тоотой байгаа. 8 бодыг 24 богтой хуваах юм бол 1 бод 3 богтой тэнцэхээр байгаа. 
 
Тэгээд эдийн засгийн үнэлгээнийх нь хувьд аваад үзэх юм бол зах зээлийн үнэ ханш, тэгээд эдийн засгийн үнэлгээг нь аваад үзэх юм бол 1 бод маань 3 богтой тэнцэх нь жаахан учир дутагдалтай байгаа юм л даа. Одоо та ч өөрөө мэдэж байгаа. Одоо нэг адуу ямар үнэтэй билээ, үхэр ямар үнэтэй билээ, тэмээ ямар үнэтэй билээ. Тийм ээ. Тэгэхэд хонь, ямаа ямар үнэтэй билээ. Тийм болохоор тэр агуулгаараа үндсэндээ бас жишиг бас эдийн засгийн үнэлгээг нь ойртуулах үүднээсээ 1 бод, 4 бог. Одоо 1 хонь 100 мянга гэж үзэх юм бол 4 хонь маань 400 мянга болно. Тэгвэл 1 үхэр бол одоо хамгийн багадаа 600 мянгаас, адуу бол саяас гэдэг юм уу. Ийм үнэлгээтэй байгаа шүү дээ. Тийм болохоор үнэлгээний хувьд эдийн засгийн үнэлгээ нь хэт ялгаатай байна. Харьцуулахад жаахан учир дутагдалтай байна гэж үзэж 1 бод, 4 бог гэж өөрчилсөн. 
 
Х.Нямбаатар: Ш.Раднаасэд гишүүн. Энэ 17.12 дээр өнчин ишиг хулгайлсан ч 6-гаас 5 жилийн хорих ялтай байгаа шүү дээ. Энэ олон нийтэд манайхан бас нэг өөр, буруу ойлголт хэвлэл мэдээллээр явсан юм. Энэ юу гэвэл цөөн тооны мал хулгайлаад зөрчлийн арга хэмжээ авахуулаад ингээд нөгөө хулгайлснаар чинь ерөөсөө цээрлэл, зэмлэл хүртэхгүй байна гэдэг ийм агуулгаар иргэд, олон нийтэд мэдээлэл хүрчхээд байгаа. 
 
2017 онд энэ малын хулгайн энэ заалтыг хөндөөгүй. 2015 онд батлагдахдаа ерөөсөө яг ийм агуулгаар л батлагдсан. Айлын нэг өнчин ишиг хулгайлсан нөхөр бол тэгээд л 6 сараас 5 жил хүртэл хугацаагаар хорих ялтай байгаа. 
 
Зүгээр оруулж ирж байгаа юм нь дээр тэр 17.12-ын тэр хүндрүүлэх бүрэлдэхүүнийг бүр тодотгож өгөөд “олон тооны мал” гэдгийг 24 бог, 8 бод байсан байх аа. Тийм ээ. Энийг бид нар илүү багасгаж өгч байгаа юм. 
 
Хоёр гэвэл энэ бүлэглэж айлын ганц хонь хулгайлсан тохиолдолд хүртэл энэ 17.12-ын хүндрүүлэх бүрэлдэхүүн нь болж байгаа. Хил дамнаж машин механизм ашиглаж. Тэгээд гойд ашиг шимтэй мал хулгайлсан энэ тохиолдол болгонд энэ бол 2-оос 8 жилийн ийм ялтай гэдгийг бас энэ Хууль зүйн яам ч гэсэн бас цаашаа сурталчилж ярих ёстой гэж ойлгож байна. 
 
Гишүүд асуулт асууж дууслаа. Зарчмын зөрүүтэй саналаар санал хураах юм байгаа билүү? Зарчмын зөрүүтэй саналаар санал хураая. 
 
Ирцдээ орсон гишүүд хуралдаандаа орж ирмээр байна. Д.Ганболд гишүүн, О.Батнасан гишүүн. Хууль зүйн сайд, Ц.Нямдорж сайд энэ Хууль зүйн байнгын хорооны хуралдаанд орж ирмээр байна. Н.Оюундарь гишүүн, Л.Энхболд гишүүн нар хуралдаа орж ирмээр байна. Энэ санал хураах гээд байна. 
 
Эрүүгийн хуульд өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоо уншиж байя. Тэгээд дараа нь саналаа хураая. 
 
1.Төслийн 1 дүгээр зүйлийг доор дурдсанаар өөрчлөн найруулах: 
 
“1 дүгээр зүйл. Эрүүгийн хуулийн 17.12 дугаар зүйлийн 2 дахь хэсгийг доор дурдсанаар өөрчлөн найруулсугай. 
 
2.Энэ гэмт хэргийг: 
 

2.1.олон тооны мал хулгайлж;

2.2.бүлэглэж;

2.3.улсын хилээр нэвтрүүлж;

2.4.машин механизм ашиглаж;

2.5.гойд ашиг шимт малыг хулгайлж үйлдсэн бол хоёр жилээс найман жил хүртэлх хугацаагаар хорих ял шийтгэнэ.” гэж байгаа. 
 
Саналаа хураая. Цагдаагийн ерөнхий газраас Л.Нямдаваа дарга ирсэн. Тийм ээ. П.Сайнзориг даргын иргэд олон нийтэд хэвлэл мэдээллээр сурталчилгаагаа зөв хүргээч ээ. 
 
Тэгээд малчид одоо яг миний нэр дээр ийм өргөдөл, гомдол их ирсэн. Гар утсаар мессеж ирсэн. Юу гэхээр мал хулгайлчхаад энэ манай малыг хулгайлсан нөхөр цагдаа дээр нэг жаахан ээрэгдэж байгаад тэгээд ирээд байж байна. Энэ ямар ч хариуцлага хүлээхгүй байна. Цагдаа нар нь эд нартайгаа хуйвалдаад байна гээд. Л.Нямдаваа дарга энэ дотоод шалгалт явуулаач. Малын хулгайг зөрчлийн зүйлээр, Зөрчлийн хуулиар ийм шийтгэл ногдуулсан, ингэж хууль завхруулсан ийм цагдаагийн байгууллагын ажилтан, албан хаагч байвал энэ дээр хариуцлага тооцож энийг эргэж мэдээлэх хэрэгтэй байна. Тийм. 
 
Саналаа хураая. Санал хураалт. 
 
Санал хураалтад 50.0 хувь авч энэ санал унаж байна. 
 
Ш.Раднаасэд гишүүний микрофоныг өгье. Энэ Их Хурлын Тамгын газрынхан энэ техник дээрээ анхаараач ээ. 
 
Ш.Раднаасэд: Санал хураалтын төхөөрөмж чинь ажиллахгүй байна. Энэ хурууны юу, гэрэл нь унтрахгүй байна. Өчигдөр бас яг ингэсэн. 
 
Х.Нямбаатар: Та өөр юун дээр суучихаач. 
 
Ш.Раднаасэд: Би картаа сугалаад тэгвэл өөр юун дээр. Санал хураалтыг дахин явуулж өгөөч. 
 
Х.Нямбаатар: Ш.Раднаасэд гишүүний гаргасан горимын саналаар уг санал хураалтыг хүчингүйд тооцох санал хураалт явуулъя. 
 
Санал хураалтад 60.0 хувийн саналаар уг саналыг хүчингүйд тооцсон байна. 
 
Дахин санал хураалт явуулъя. 
 
С.Бямбацогт гишүүний микрофоныг өгье. Энэ санал хураалт 50.0 хувийн саналаар уналаа. 
 
С.Бямбацогт: Энэ бас нэлээн чухал асуудал байгаа юм. Сая Х.Нямбаатар гишүүн бас хэлсэн. Олон нийтэд бас ойлголтууд буруу төрсөн зүйл байгаа байх. Гэхдээ яах вэ одоо хүчин төгөлдөр үйлчилж байгаа хуульд. 
 
Х.Нямбаатар: Та горимын саналаа л гаргана. 
 
С.Бямбацогт: Нөгөө нийтэд тустай хөдөлмөр эрхлүүлэх. Тийм үү. Цөөн тооны мал хулгай хийсэн бол нийтэд тустай хөдөлмөр эрхлүүлэх гээд үндсэндээ хорьдоггүй, баривчилдаггүй ингээд жаахан ажил хийлгэчихдэг. Тэр нь малчдад бас таалагдахгүй. Миний мал хулгай хийчхээд энэ чинь ял эдлэхгүй байна. 
 
Тэгээд энэ санаачилсан гишүүдийн хуулийн төслөөр тэрийг хасаж байгаа. Одоо үндсэндээ шууд хорих ялтай ийм л болж байгаа. Тэгэхээр бас нэг ийм ялгаатай болж байгааг олон нийтэд бас зөв ойлгуулах талдаа бас анхаарч ажиллах ёстой байх. 
 
Тэгээд нэлээн чухал санал учраас энийг дахин санал хураалтаар хураалгаж өгөөч ээ. Энэ санал хураалтыг хүчингүй болгож өгөөч ээ гэсэн горимын санал гаргаж байна. 
 
Х.Нямбаатар: С.Бямбацогт гишүүний гаргасан горимын саналаар уг санал хураалтыг хүчингүйд тооцох санал хураалт явуулъя. 
 
60.0 хувийн саналаар уг саналыг хүчингүйд тооцлоо. 
 
Уг саналыг хүчингүйд тооцсон тул дахин санал хураалт явуулъя. 
 
60.0 хувийн саналаар уг санал дэмжигдлээ. 
 
2.Төслийн 2 дугаар зүйлийг доор дурдсанаар өөрчлөн найруулах: 
 
“2 дугаар зүйл. Эрүүгийн хуулийн 17.12 дугаар зүйлийн тайлбарын хоёр дахь хэсгийн “хорин дөрвөн бог, найман бодоос дээш” гэснийг “найман бог, хоёр бод, түүнээс дээш” гэж, “нэг бодыг гурван богоор” гэснийг “нэг бодыг дөрвөн богоор” гэж тус тус өөрчилсүгэй. Санал хураалт. 
 
Уг санал 60.0 хувийн саналаар дэмжигдлээ. 
 
3.Төслийн 4 дүгээр зүйлийг хасах. Санал хураалт. 
 
60.0 хувийн саналаар уг санал дэмжигдлээ. 
 
Зөрчлийн тухай хуульд нэмэлт оруулах тухай хуулийн төслийн талаар ажлын хэсгээс гаргасан санал томьёолол. 
 
1.Төслийн 1 дүгээр зүйлийн “худалдаалсан” гэснийг “борлуулсан” гэж өөрчлөх. Санал хураалт. 
 
Хууль ёсны эд хөрөнгийг худалдаж борлуулах, худалдах тухай яригдах байх. Энэ нөгөө борлуулсан гэдгээрээ. 
 
50.0 хувийн саналаар энэ санал дэмжигдсэнгүй. 
 
Д.Ганболд гишүүний микрофоныг өгье. Д.Ганболд гишүүн. Таны микрофоныг өгчихсөн. Энэ саналыг хүчингүйд тооцох горимын саналаа л гарга. 
 
Д.Ганболд: Саяын энэ саналыг хүчингүйд тооцож дахиж явуулъя гэсэн саналтай байна. 
 
Х.Нямбаатар: Санал хураалтыг хүчингүйд тооцъё гэсэн горимын саналаар Д.Ганболд гишүүний гаргасан саналаар санал хураая. 
 
Уг санал хүчингүйд тооцогдлоо. 
 
Саналыг хүчингүйд тооцсон тул дахин санал хураалт явуулъя.
 
Уг санал дэмжигдлээ. 60.0 хувийн саналаар. 
 
Сүүлийн санал. 2.Төслийн 2 дугаар зүйлийн “хууль батлагдсан өдрөөс эхлэн дагаж мөрдсүгэй.” гэснийг “хууль хүчин төгөлдөр болсон өдрөөс эхлэн дагаж мөрдөнө.” гэж өөрчлөх. Санал хураалт. 
 
Уг санал 60.0 хувийн саналаар дэмжигдлээ. 
 
Гишүүд асуулт асууж, хариулт авч, санал хурааж дууслаа. 
 
Чуулганы нэгдсэн хуралдаанд Байнгын хорооны санал, дүгнэлтийг ажлын хэсгийн ахлагч танилцуулна. С.Бямбацогт гишүүн танилцуулна. 
 
Хууль зүйн байнгын хорооны энэ өдрийн хуралдаанаар хэлэлцэх асуудал хэлэлцэж дууссан тул Байнгын хорооны хуралдааныг хаасныг мэдэгдье. Гишүүдэд баярлалаа. 
 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

